
Efni: Umsögn velferðarsviðs Reykjavíkurborgar um frumvarp til laga um breytingar á 
lögræðislögum (réttindi fatlaðs fólks, svipting lögræðis o.fl.). Þingskjal 1161 -  687. mál.

Vísað er til erindis allsherjar- og menntamálanefndar Alþingis, dags. 29. apríl 2015, þar sem 
velferðarsviði Reykjavíkurborgar var sent til umsagnar frumvarp til laga um breytingar á 
lögræðislögum nr. 71/1997. Velferðarsvið Reykjavíkurborgar telur margar af þeim 
breytingum sem er að finna í frumvarpi því sem hér um ræðir almennt jákvæðar.
Veiferðarsvið Reykjavikuiborgar gerir þó eituiararídí atnugasernöír.

Almennt

Undanfarin ár hafa nauðungarvistanir og lögræðissviptingar sem velferðarsvið 
Reykjavíkurborgar hefur staðið að fjölgað. Á árinu 2014 var samanlagður jQöldi 
nauðungarvistana og lögræðissviptinga 63 samanborið við 19 árið 2009. Fjöldi mála þar sem 
óskað er eftir aðkomu velferðarsviðs Reykjavíkurborgar hefur því fjölgað mikið undanfarin ár 
og því fylgir vissulega aukið álag. Ef óskað er eftir því að velferðarsvið Reykjavíkurborgar 
standi að nauðungarvistun eða lögræðissviptingu verður velferðarsvið við þeirri ósk ef 
skilyrði laga eru uppfyllt og læknisvottorð liggur fyrir. Velferðarsvið Reykjavíkurborgar telur 
mikilvægt að aðstoða ættingja viðkomandi einstaklings í aðstæðum sem þessum enda 
mikilvægt að samband þeirra á milli sé eins og best verður á kosið og því ekki raskað. 
Velferðarsvið Reykjavíkurborgar hefur því ekki neitað að standa að nauðungarvistun eða 
lögræðissviptingu ef fyrirliggjandi eru fullnægjandi gögn og skilyrði lögræðislaga nr. 71/1997 
eru uppfyllt. í eftirfarandi töflu er að finna fjölda nauðungarvistana annars vegar og 
lögræðissviptinga hins vegar sem velferðarsvið Reykjavíkurborgar stóð að á árunum 2009 til 
2015 en í flestum tilfellum er einungis um sjálfræðissviptingar að ræða þegar talað er um 
lögræðissviptingar.

Ár
Fjöldi

nauðungarvistana
Fjöldi

lögræðissviptinga Fjöldi einstaklinga

2009 9 10 12

2010 10 6 14

2011 8 8 16

2012 19 15 26

2013 19 21 27

2014 36 27 42

2015* 13 8 13

Framlenging nauðungarvistunar, sbr. 17. gr. frumvarpsins

í 17. gr. frumvarpsins sem hér um ræðir er lagt til að lögfest verði nýtt ákvæði í 29. gr. a þar 
sem kveðið verður á um framlengingu nauðungarvistunar í 12 vikur. Samkvæmt ákvæðinu fer 
mál til framlengingar á nauðungarvistun eftir sömu reglum og mál til sviptingar lögræðis, sbr. 
upptalningu ákvæða í 5. mgr. umræddrar 29. gr. a. Beiðni um nauðungarvistun er framkvæmd 
af deildarstjóra á þjónustumiðstöðvum Reykjavíkurborgar og felst í því að fylla út eyðublað 
sem er að finna á heimasíðu innanríkisráðuneytisins og afla upplýsinga. Beiðni um 
íögræðissviptíngu kreist töíuvert meiri vinnu en hún íeist i þvi aö iögfræöisícnistöia 
velferðarsviðs Reykjavíkurborgar útbýr beiðni þess efnis að embætti borgarlögmanns geri 
kröfu fyrir dómi að viðkomandi einstaklingur verði sviptur lögræði. Lögmaður hjá embætti 
borgarlögmanns útbýr kröfu og flytur málið fyrir hönd velferðarsviðs Reykjavíkurborgar.

Það er því fyrirséð að beiðni um framlengingu nauðungarvistunar, nái umrætt frumvarp fram 
að ganga, krefst tíma og vinnu. Framlenging á nauðungarvistun getur vissulega dregið úr 
fjölda beiðna um lögræðissviptingu. Það er hins vegar fyrirséð að sú vinna sem fylgir beiðni 
um lögræðissviptingu er nánast sú sama og þegar gerð verður beiðni um framlengingu 
nauðungarvistunar verði 29. gr. a lögfest. Telur velferðarsvið Reykjavíkurborgar því rétt að 
vekja athygli á því að kostnaður sveitarfélaga mun aukast þar sem í einhverjum tilvikum 
verður samt sem áður farið fram á sjálfræðissviptingu eftir að búið er að krefjast 
framlengingar á nauðungarvistun.

Ráðgjöf og stuðningur við nauðungarvistaðan mann og aðstandendur hans

í 16. gr. umrædds frumvarps er lagt til að bæta við nýrri málsgrein við 29. gr. núgildandi 
lögræðislaga þar sem fram kemur að nauðungarvistuðum manni og aðstandendum hans skuli 
standa til boða ráðgjöf og stuðningur í kjölfar vistunar. Ráðherra sem fer með heilbrigðismál 
skal kveða á um framkvæmd þessa með reglugerð, m.a. um það hver skuli veita slíka 
þjónustu. Af þessu tilefni vill velferðarsvið Reykjavíkurborgar leggja til að í ákvæðinu verði

* 1. janúar 2015 til 30. apríl 2015.



jafnframt kveðið á um að samráð skuli haft við Samband íslenskra sveitarfélaga hvað þetta 
varðar. Þá vill velferðarsvið Reykjavíkurborgar vekja athygli á því að ljóst er að sveitarfélög 
hafa mikilvægu hlutverki að gegna hvað varðar ráðgjöf og stuðning í slíkum tilfellum. Lögð 
er áhersla á mikilvægi þess að gott samstarf sé á milli heilbrigðiskerfisins og viðkomandi 
sveitarfélags þegar dvöl einstaklings á sjúkrahúsi lýkur. Nauðsynlegt er að undirbúa 
heimkomu einstaklings með sérstakri útskriftaráætlun en í henni felist m.a. með hvaða hætti 
aðkoma félagsþjónustu sveitarfélagsins eigi að vera.

Ráðsmenn

Velferðarsvið Reykjavíkurborgar telur tilefni til að vekja athygli á því að skipun ráðsmanns til 
fjárráða manns sem getur ekki séð um fjármál sín vegna veikinda eða fötlunar hefur ekki 
gagnast eins vel og ætla mætti í framkvæmd. Margir þeirra sem þurfa á aðstoð ráðsmanns að 
halda eiga aðstandendur sem sinna í raun hlutverki ráðsmanns án þess þó að aðstandandi sé 
skipaður ráðsmaður þar sem skilyrði 33. gr. lögræðislaga nr. 71/1997 eru ekki uppfyllt.

í 33. gr. lögræðislaga 71/1997 er gerð sú krafa að viðkomandi fjárráða maður óski sjálfur eftir 
því að honum verði skipaður ráðsmaður, enda geri hann sér grein fyrir þýðingu þeirrar 
ráðstöfunar. í sumum tilvikum er ljóst að leysa mætti úr vanda fólks með því að skipa 
ráðsmann en viðkomandi er ekki fær um að óska eftir því sjálfur né gerir sér grein fyrir 
bý*:r.2u be;.rr?r ráðsföfb”ar T ín<?t pr nð fiárræðiswintino er aríðarlest inngrip inn í líf fólks og 
væri því æskilegra að grípa til vægari úrræða með skipun ráðsmanns en oit á iíðum verða 
skilyrði 33. gr. lögræðislaga ekki uppfyllt og því ógerlegt að skipa ráðsmann samkvæmt því. 
Er þessum athugasemdum hér með komið á framfæri.

Hæfi lögráðamanna og ráðsmanna

í tengslum við umijöllun um ráðsmenn telur velferðarsvið Reykjavíkurborgar rétt að minnast 
á 20. gr. í umræddu frumvarp til laga um breytingu á lögræðislögum nr. 71/1997 sem snýr að 
hæfi ráðsmanns og lögráðamanns. Lagt er til að við 1. mgr. 54. gr. lögræðislaga bætist við 
tveir nýir málsliðir sem lúta að kröfum til lögráðamanns og ráðsmanns. I athugasemdum með 
frumvarpinu um framangreint ákvæði segir að með hliðsjón af 1. mgr. 54. gr. laganna sem 
fjallar um hæfi lögráðamanns og ráðsmanns sé ekki útilokað að önnur brot geti einnig komið í 
veg fyrir að einstaklingur verði skipaður lögráðamaður. Velferðarsvið Reykjavíkurborgar 
telur fullt tilefni til að skýrt sé kveðið á um þau skilyrði sem lögráðamaður og ráðsmaður 
þurfa að uppfylla til vemdar einstaklingi sem þarf á slíku að halda. Má m.a. nefna auðgunar- 
og ofbeldisbrot skv. XXIII. og XXVI. kafla almennra hegningarlaga nr. 19/1940 sem og brot 
gegn frjálsræði manna, sbr. XXIV. kafla fyrmefndra laga, auk þess sem brot gegn lögum um 
ávana- og fikniefni nr. 65/1974 gætu einnig komið til skoðunar.

Markmið þeirra breytinga sem lagðar eru til í frumvarpi því sem hér um ræðir er m.a. að auka 
vemd. Þá segir einnig orðrétt í frumvarpinu „Þar ber hœst mikilvœgi þess að lagaramminn sé 
skýr hvað varðar réttindi og skyldur á þessu sviði, en um er að rœða afar mikilsverð



persónuleg réttindi einstaklinga sem reynir oft áþegar einstaklingar eru í viðkvœmri stöðu“ 
Velferðarsvið Reykjavíkurborgar telur því ástæðu til að kveða skýrt á um það að sakavottorð 
skuli ávallt liggja fyrir auk þess sem skoða skuli sérstaklega önnur brot. Þeir einstaklingar sem 
fá skipaðan lögráðamann eða ráðsmann eru einstaklingar í viðkvæmri stöðu og ættu því að 
njóta eins mikillar verndar og hægt er að veita.

Samkvæmt framansögðu leggur velferðarsviðs Reykjavíkurborgar til að 1. mgr. 54. gr. 
laganna orðist svo:

Hann má ekki hafa hlotið refsidóm fyrir brot á ákvœðum XXII., XXIII. og XXIV. kafla 
almennra hegningarlaga. Hafi viðkomandi verið dæmdur til refsingar fyrir brot á 
öðrum ákvæðum almennra hegningarlaga eða laga um ávana- og fikniefni skal meta 
áhrif þess á hœfni viðkomandi til að gegna starfi ráðsmanns. Við skipun lögráðamanns 
skal liggja fyrir sakavottorð.

Kostnaðarmat

Að lokum vill velferðarsvið Reykjavíkurborgar vekja athygli á að með frumvarpi því sem hér 
um ræðir fylgir ekki kostnaðarmat, sbr. 129. gr. sveitarstjómarlaga nr. 138/2011. Telur 
velferðarsvið Reykjavíkurborgar að fyrirliggjandi frumvarp muni hafa fjárhagsleg áhrif á 
sveitarfélög og því skuli fara fram sérstakt kostnaðarmat. Velferðarsvið Reykjavíkurborgar 
teíur það sérstaklega slæmt að þaó hatl ekki fariö rram kostnaöarmat vegna 11. gr. 
frumvarpsins. Ljóst er að þróunin mun verða sú að beiðnir um nauðungarvistun, framlengingu 
nauðungarvistunar og lögræðissviptingu mun fjölga sem mun kalla á aukin stöðugildi 
lögfræðinga innan velferðarsviðs Reykjavíkurborgar og á skrifstofu borgarlögmanns.

Virðingarfyllst, 

f.h. velferðarsviðs Reykjavíkurborgar


